
ПРОГРАМА ЗА РАБОТА

 (

)

Врз основа на чл.1, 9 и 10 од Законот за јавни претпријатија („Службен весник на Република Македонија” бр. 38/96, 9/97, 6/02, 40/03, 49/06, 22/07, 83/09, 97/10, 6/12, 119/13, 41/14, 138/14, 25/15, 61/15, 39/16), член 22 став 1 точка 1 и член 36 став 1 точка 4 од Законот за локалната самоуправа („Службен весник на Република Македонија бр.5/02) и чл.25 став 1 точка 25 од Статутот на Општина Куманово (Службен гласник на Оштина Куманово бр.13/03, 13/07 и 08/15) Советот на Општина Куманово на својата седница одржана 19.04 2018 година донесе Одлука за основање на Јавно претпријатие за просторни и урбанистички планови „КУМАНОВО-ПЛАН“ Куманово.
	Јавното претпријатие „КУМАНОВО-ПЛАН“ Куманово е основано за вршење на дејности од јавен интерес за потребите на Општина Куманово, (локалната самоуправа, јавните општински претпријатија и јавните општински установи.), поточно, согласно националната класификација на дејностите:
71.1.Архитектонски дејности и инженерство и со нив поврзано техничко 
         советување
71.11.Архитектонски дејности 
71.12.Инженерство и со него поврзано техничко советување
Во процесот на извршувањето на горенаведените дејности ќе се внимава во дефинирање и почитување на јавниот интерес на Оштината, а воедно и на граѓаните на Општина Куманово, со што ќе се изврши диференцијација на јавниот, општиот и приватниот интерес на граѓаните и интересот на Општина Куманово. 
ЈП „Куманово План“ Куманово со својата дејност ќе се занимава со урбанистичко планирање и уредување на градежното земјиште во Општина Куманово. Претпријатието се формира и се организира, така што дејноста која што ќе ја врши ќе обезбедува рамномерен просторен развој на Оштината, рационално уредување и користење на просторот, услови за хумано живеење и работа на граѓаните, одржлив развој, заштита и унапредување на животната средина и природата и заштита на културно – историски вредности во Општината и поширокиот регион. 
Организациската структура на ЈП „Куманово План“ Куманово е заснована на утврдените надлежности во Законот за локалната самоуправа (Службен Весник на РМ бр.5/02), Законот за просторно и урбанистичко планирање, Законот за градење и Законот за вработените во јавен сектор (Службен весник на РМ бр.27/14), согласно Правилникот за внатрешна организација на ЈП „Куманово План“ Куманово е организирано во 3 (три) одделенија. Поделбата на трите одделенија е направена врз основа на организацијата на работата во областа врз основа на административни и финансиски работи и давателите на јавни услуги.
1.Одделение за општo, правни работи, човечки ресурси и јавни
 набавки
2.Одделение за просторно и урбанистичко планирање 
3.Одделение за проектирање и надзор
1.1.Одделение за општo, правни работи, човечки ресурси и јавни набавки
Одделението за општо правни работи, човечки ресурси и јавни набавки ги врши работите што се однесуваат на : Застапување на јавното претпријатие пред судовите и државните органи во Република Македонија , се грижи за недвижен имот на Јавното претпријатие, негово администрирање со инвестиционо и тековно одржување, одделението исто така ги врши работите што се однесуваат на: следење и применување на законите, прописите и општите акти за канцелариското и архивското работење, работи за возниот парк, достава на акти и други помошно-технички работи.  
Одделението исто така врши управување со човечки ресурси и ги извршува работите кои се однесуваат на информативен систем за човечки ресурси, организациски развој и вработување на државни службеници, соработува и комуницира со сите Одделенија во состав на претпријатието и со Агенцијата за државни службеници. 

2.1.Одделение за просторно и урбанистичко планирање 
Одделението за урбанистичко планирање и прокетирање ги врши работите што се однесуваат на : изработка на урбанистички планови со цел да се обезбедат услови за континуиран просторен развој на целата општина, уредување, користење и заштита на просторот во рамките на општината.
- Изработка на стратегии за планирање на Општина Куманово
- Изработка на генерален урбанистички план и на студии за потребите на ГУП
- Изработка на услови за планирање на просторот за делови од ГУП каде што може да се врши интервенција на опфатот на ГУПот.
- Изработка на архитектонско урбанистички решенија за партнерно уредување на јавни објекти и јавни површини. 
- Изработка на сите видови на урбанистички планови и урбанистичка документација 
- Изработка на урбанистичко-планска документација за објектите кои се вклопуваат во согласност со законот за постапување со бесправно изградени градби
-Урбанистичко архитектонски проекти за санација и реконструкција на објекти со амбиентална архитектура и зачувување на градското наследство.
-Проектирање за сите објекти за потребите на Општина Куманово и објекти од јавен интерес за Општина.   
3.1.Одделение за проектирање и надзор
Одделението за проектирање и надзор ги спроведува сите активности во процесот на уредување на градежно, изградено и неизградено земјиште на територија на Општина Куманово, во согласност со важечки урбанистички планови за општината.
Преку одделението за проектирање и надзор ЈП „Куманово План“ – Куманово ќе ги врши следните дејности 
-Техничко проектирање и советодавни дејности 
-Проекти за развој и изработка на постројки
-Проекти од областа на градежништво, хидротехника и сообраќајно инженерство
-Проекти за управување со водата
-Проектни елаборати и реализација, поврзани со проектирање на инсталации на струја и електроника
-Геофизички, геолошки, сеизмички и истражувачки дејности 
-Геодетски истражувачки дејности
-Хидролошки истражувачки дејности 
Покрај изработка на техничката документација, проекти и елаборати, одделението ќе се занимава и со надгледување на работите кои што се опфатени со реализација на програмата за уредување на градежно земјиште од страна на Општина Куманово. 
Како основа на изработка на Програмата за работа на ЈП „Куманово План“ Куманово, претставуваат Програмата за урбанистичко планирање и Програмата за уредување на градежно земјиште и други програми од делокруг на предвидените ингеренции и активности на локалната самоуправа, донесени од страна на Советот на Општина Куманово. 

I.Програмски активности од аспект на просторното и урбанистичкото планирање за потребите на Општина Куманово
I.1.Спроведување на постапка за изработка и донесување на ГУП на град Куманово
На основа на донесената Одлука на Советот на Општина Куманово за одпочнување на изработката и донесување на ГУП за град Куманово (2012 и 2014). Во 2019 година Општина Куманово преку Секторот за урбанизам, а во соработка со Министерство за транспорт и врски и Агенција за планирање на просторот, ќе отпочнат со изработка на првата фаза на ГУП-от. 
ЈП „Куманово План“ Куманово заедно со Агенцијата за просторно и урбанистичко планирање со договорна обврска ќе биде вклучено во процесот на изработување на ГУП-от и во припремните и во планерските активности. 
Во 2019 година, повторно ќе се распише јавен тендер за изработка на Сообраќајна студија  и други студии, потребни за процесот на изработка на ГУП-от и ЈП „Куманово план“ Куманово ќе земе учество во припремата и реализацијата на студиите посебно во сообраќајната студија заеднички со Агенцијата. 
ЈП „Куманово – план “ Куманово ќе биде директен учесник заедно со Секторот за урбанизам од Општина Куманово, во подготовка на Програмата за изработка на ГУП-от за град Куманово, со која што треба да се детерминираат сите досегашни проблеми во функционирањето на градот. Со Програмата ќе се изработи детална анализа на постојнта планска документација, посебно околу проширувањето на планскиот опфат, заштитата на животната средина, и зеление површини, наменските површини, инфраструктурните решенија, а посебно на сообраќајното решение и други согледувања значајни за подобро функционирање на градот и местоположбата помеѓу двата сообраќајни коридори (коридор 8 и 10), каде што се наоѓа Куманово. 


I.2. Анализа и утврдување на потребата за усогласувањето на деталните урбанистички планови  за урбани заедници:
1.УЕ Тоде Мендол
2.УЕ Бајрам Шабани
3.УЕ 11ти Ноември
4.УЕ 11ти Октомври
5.УЕ Христијан Тодоровски Карпош
6.УЕ Панче Пешев
7.УЕ Центар
8.УЕ III МУБ
9.УЕ Благој Стевковски Гојчо
10.УЕ Гоце Делчев
11.УЕ Перо Чичо
12.УЕ Стари Лозја
13.УЕ 1 и УЕ 2 
14.УЕ Индустрија
15.УЕ Бедиње
На основа на одредбите на Законот за просторно и урбанистичко планирање и Правилникот за стандарди и нормативи за уредување на просторот, потребно е да се изврши усогласување на ДУП-овите за скоро сите урбани единици од Куманово, а посебно наведени во Програмата на Секторот на Општина Куманово за урбанистичко планирање. 
Комисија составена од страна на Секторот за урбанизам, заедно со претставници на ЈП „Куманово-план“ Куманово ќе ги утврдат приоритетите и динамиката на работите во процесот на усогласување и изработка на ДУП-овите, а листата и приоритетите ќе бидат презементирани на Комисијата за урбанизам при Советот на Општината и Партиципативното тело составено од страна на Советот на Оштината, предвидено со Законот за просторно и урбанистичко планирање.



I.3. Изработка на детални урбанистички планови за УЕ или дел од УЕ   
      на Општина Куманово 
	Со програмата за урбанистичко планирање на подрачјето на Општина Куманово за 2019 година, донесена од страна на Советот на Општината е предвидено изработка на неколку Урбанистички планови, кои ќе се финансираат од Буџетот на Оштина Куманово, и истите се предвидуваат како работна задача на ЈП „Куманово План“ Куманово:
1. Изработка на ДУП за дел од УЕ Гоце Делчев, УБ 28, плански опфат помеѓу: ул.АВНОЈ, ул.2001 и ул.Видое Смилевски Бато 
1. Изработка на ДУП за дел од УЕ III МУБ, УБ 51 и УБ 52, 
1. Изработка на ДУП за дел од УЕ Бедиње, дел од УБ 84, плански опфат помеѓу ул.102, ул.Трајко Јовановски, ул.11ти Ноември и ул.101
Во текот на 2019 година, во процесот на реализација на програмите на Секторот за урбанизам и Програмата на ЈП „Куманово-План“ Куманово , може да настанат измени и дополнувања во зависност од процесот на донесување на новиот Закон за просторно и урбанистичко планирање и потребата за наше усогласување и одлука на администрацијата, Секторот за урбанизам и Советот на Општина Куманово да одговорат на дополнителни барања на раководствата на урбаните заедници, и новите законски нормативи и стандарди.
I.4 Изработка на урбанистички планови за села (населено место)
Во составот на Општина Куманово егзистираат села и населени места за  кои што има делумна или неважечка урбанистичка планска документација и во наредниот период според Општинската програма  потребно е да се стави акцент на урбанизирање на руралните средини.
Според законската регулатива, овозможено е делумно премостување на недостатоткот на планска документација, со донесувањето на Општите акти (или како би ги нарекле одредби за реализација на градба во населените места, и селските заедници) и урбанистички план за села и тоа е реализирано за следните села:
Општи акти за следните села:
- Агино Село
- Биљановце
- Черкези
- Доброшане
- Горно Коњаре
- Клечевце
- Љубодраг
- Лопате
- Ново Село
- Орашац
- Пчиња
- Речица
- Скачковце
- Студена Бара
- Табановце
- Тромеѓа
- Умин Дол
Детален урбанистички план за села:
1. Романовце
За следниве села не е донесена никаква документација:
 	- Бељаковце
- Брзак
- Вак’в
- Винце
- Габреш
- Градиште
- Довезенце
- Д’лга
- Довезенце
- Живиње
- Зубовце
- Јачинце
- Карабичане
- Кокошиње
- Колицко
- Косматац
- Кутлибег
- Кучкарево
- К’шање
- Мургаш
- Новосељане
- Пезово
- Режановце
- Сопот
- Сушево
- Шупљи Камен

Во 2018 година Општина Куманово аплицираше до Агенцијата за подршка на руралните средини и земјоделието, на јавен повик кој траеше до 31 август 2018 година: под ставка 3.2.2, иработка на урбанистички планови за села или населени места, и тоа за:
- Доброшане
- Агино Село
- Биљановце
- Лопате
- Черкези
- Воиновиќ
- Костурник
Резултатите од повикот се очекуваат во текот на месец март 2019 година и очекуваме Општина Куманово да го добие проектот и во наредниот период 2019 и 2020 година, ЈП „Куманово-план“ Куманово да ги изработи урбанистичките планови за горенаведените села. 
За да може да се иницира и поддржи градбата и развојот во руралните средини Општина Куманово и ЈП „Куманово-план“ Куманово се обврзуваат во согласност со Законот за просторно и урбанистичко планирање и Правилникот за нормативи и стандарди за урбанистичко планирање да обезбедат потребна, времена или трајна урбанистичка документација за речиси сите села или населени места на територија на Општина Куманово.

I.5.Изработка на ЛУПД (локална урбанистичка планска  
     документација), за вон населени места во Општина Куманово     
Согласно чл.46 од Законот за просторно и урбанистичко планирање, ЛУПД е пласка документација со која може да се врши уредување и користење на просторот со определување на градежна парцела вон плански опфат, за градби утврдени со Закон како градби од втора категорија на територија на Општина Куманово. 
ЛУПД за вон населено место се изработува и се донесува врз основа на издадени услови за планирање на просторот, што ги издава Министеството за животна средина и просторно планирање во соработка за Агенцијата за планирање на просторот .
Изработката на ЛУПД за потребите на Општина Куманово, ќе биде изработено од страна на ЈП „Куманово-план“ Куманово со меѓусебен договор на основа на ова Програма за работа на Јавното претпријатие. 


I.6.Усогласување на бесправно изградените субјекти (легализација) 
     и законска обврска за донесување на урбанистичка планска
      документација 

За спроведување на Законот за постапување со бесправно изградени субјекти , а со цел вклопување на поголем број на бесправно изградени објекти, со Програмата за урбанистичко планирање на подрачјето на Општина Куманово е предвидено усвојување на повеќе одлуки од страна на Советот на Општината, за донесување на урбанистичка планска документација со која ќе се изврши усогласување на намената на бесправно изградените објекти со намената предвидена во планската документација како и обврската за донесување на урбанистичко планската документација и вклопување на бесправните објекти, согласно член 20 став 7 од Законот за постапување со бесправно изградени објекти. 
Динамиката и обемот на изработтката на урбанистичката планска документација за вклопување на бесправно изградените објекти, ќе ја утврди специјална комисија составена од птреставници на Секторот за урбанизам, Комисијата за урбанизам и комунални работи при Советот на Општината, претставник на Партиципативното тело, формирано од Советот и Јавното претпријатие Куманово – план Куманово. Сите одлуки и активности на Комисијата ќе бидат вклопени во Програмата за урбанистичко планирање на Општина Куманово и Програмата за работа на Јавното претпријатие. 
I.7.Изработка на архитектонско-урбанистички проект и друга 
     урбанистичко планска документација за потребите на 
     Општина  Куманово

ЈП „Куманово-план“ Куманово, Јавните претпријатија и Јавните установи на кои што е основач Општина Куманово, во секој момент стои на располагање за изработка на секој вид на урбанистичко-планска и проектната документација за нивна потреба за инвестиција или апликација на одреден проект за обезбедување финансиски средства за реализација на градбата .


II.Програмски активности од аспект на проектирањето на
   објекти од високоградба и нискоградба за потребите на 
   Оштина Куманово 
II.1.Изработка на проектна документација, ревизија на проекти и надзор над градбата за потребите на Општина Куманово
Во 2019 година се очекува Општина Куманово за свои потреби или потребите на Јавните претпријатија, Јавните установи и основните и средни општински училишта, за реализација на одредени инвестиции или апликација на одреден проект за финансирање на наменска градба, биде нарачател на проектна документација (идеен и основен проект) според потребите на инвестицијата или апликацијата.
Поради потребата за изработка на Програмата на Јавното претпријатие во месец март, а пред почетокот на изборната кампања за Претседател на Републиката, не е извршена целосна консултација во сите институции од Општината за нивните птореби и активности за изработтка на проектната документација. 
По завршување на процесот за избор на претседател, Јавното претпријатие во својот извештај што ќе го изготви за шест-месечна работа во 2019 година и реализација на Програмата ќе бидат наведени сите проектни документации и за кои институции се изработени или се работат проектите.  







II.2.Изработка на проектна документација и надзор над градбите за 
      потребите на Општина Куманово за уредување на градежното 
      земјиште, изградбата и одржување на комуналната 
       инфраструктура
Програмата за уредување на градежното земјиште, изградба и одржување на комуналната инфраструктура е донесена од страна на Советот на Општината, и објавена во Службен гласник бр.14 од 2018 година ги дефинира потребите на комуналното уредување на градежното земјиште, го дефинира подрачјето за уредувањето и обемот на уредувањето на градежното земјиште. 
Како посебен дел од Програмата под точките А, А.Б, Б1. И Б.2, се регулираат опфатот, обемот и активностите во процесот на уредување на градежното изградено и неизградено земјиште на територијата на град Куманово и поширокиот простор на Општина Куманово, што е значајно за Јавното претпријатие „Куманово-план“ Куманово и неговите активности во процесот на изработка на проектната документација и надзор над градбите за потребите на Општина Куманово, дефинирани во програмата за уредување на градежно земјиште. 
II.2.1.Проектна документација и надзор над изградба на комунална инфраструктура 
2.1.1.Проектна документација за изградба на улици
         1,2,3,4,5 6 ..............................................................................L = 342 m2

2.1.2.Проектна документација за тротоари на 
        ул.11ти Октомври и ул.Лесковачка , ул.Тоде Думба
         и ...................................................................................... со L = 3.253 м2



2.1.3.Проектна документација и надзор за 
         изградба на тротоари низ 
         с.Черкезе во должина .................................................. L = 780 м2 

2.1.4.Проектна документација за изградба
 на пристапни рампи и пристапни патеки
 до пешачки премини прилагодени и за лица
 со попреченост во ЦГП (централно градско подрачје)
 на ул.Иво Лола Рибар, ул.Народна Револуција, 
ул.Лесковачка, ул.Гоце Делчев, ул.11ти Октомври,
 ул.III МУБ, ул.Моша Пијаде, ул.Илинденска, 
ул.Доне Божинов, ул.Перо Чичо ..........................................  L = 723 m2

2.1.5.Проектна документација за реконструкција
 и санација на партерно уредување во ЦГП
 (двата плоштади и сообраќајници кои ги 
тангираат) ул.Гоце Делчев, ул.Ленинова, 
ул.Народна Револуција и ул.И.Л.Рибар.  
основен проект за Занатски дом Куманово

2.1.6.Проектна документација за изградба на 
времени паркиралишта во ЦГП и поширок 
регион околу централното градско 
подрачје во координација со ЈП Куманово Паркинг. 




2.1.7.Проектна документација за изградба на улици или дел од улици:
-ул.Трајко Прокопиев ..................................................................... L = 600 м2
-ул.Благој Д.Пецаклија .................................................................. L = 250 м2
-ул.100 (Гладно Поле) ................................................................ L = 86.50 м2
-ул.Гоце Делчев (од ул.Д.Божинов) ............................................ L = 474 м2
-ул.Стојан Сликар ......................................................................... L = 137 м2
-ул.Ѓ.Петров (крак 1 и 2) ............................................................... L = 496 м2
-ул.Србо Томовиќ .......................................................................... L = 795 м2
-ул.Во Средорек .......................................................................... L = 1800 м2
-уредување на излетничко место викано Студена Вода на КП 802/1

2.1.8.Проектна документација и надзор за изградбата на фекална и 
         атмосферска канализација на:
-ул.Братство Единство ................................................................. L = 450 м2
-ул.АСНОМ .................................................................................... L = 373 м2
-улици во Средорек ...................................................................... L = 1290 м2
-ул.Доне Божинов (м.в.Пармакови Ниви).................................... L = 1600 м2
-индустриска зона во с.Речица
-дел од ул.1.(населба Карпош) .................................................... L = 304 м2
-Главен колектор и секундарна мрежа во с.Сопот, с.Табановце и
 с.Четирце ....................................................................................... L = 420 м2
-ул.Трајко Прокопиев ..................................................................... L = 615 м2
-ул.Перо Наков (од III МУБ до ул.К.Ј.Питу) .................................. L = 202 м2
-ул.Лесковачка ................................................................................ L = 392 м2
-ул.11ти Октомври .......................................................................... L = 51 м2

2.1.9.Проектна документација и надзор за водоводна инсталација на : 
-ул.Ѓорче Петров ...................................................................... L = 331,7 м2
-ул.Страшко Арсов ............................................................................ 
-ул.Србо Томовиќ ..............................................................................
-ул.4ти Јули ..................................................................................... L = 460 м2
-ул.Вера Которка .......................................................................................   L = 90 м2
-Индустриска зона во с.Речица
-Реконструкција на мрежа на ул.Никола Тесла ..................................... L = 3185 м2
-Реконструкција на мрежа на ул.11ти Ноември ................................... L = 1080 м2
-ул.Максим Горки .................................................................................... L = 130 м2

2.1.10.Проектна документација и надзор за 
изградба на кружен тек на раскрсница на
 ул.11ти Октомви и ул.III МУБ ............................................................ П = 5500 м2

2.1.11.Проектна документација и надзор за реконструкција 
и санација на парк помеѓу речно корито река Кумановка
 и ул.Октомвриска Револоција со 
урбана опрема ............................................................................... П = 20 000 м2

2.1.12.Проектна документација и надзор за реконструкција и изградба на пешачки мостови на 5 локации во Куманово (р.Којнарка, р.Липковка и р.Кумановка и изградба на мост на река Крива река кај с.Довезенце).

2.1.13.Проектна документација и елаборат за регулирање на сообраќајници во централно градско подрачје со хоризонтална сигнализација

2.1.14.Проектна документација за подземни пешачки премини, кружни текови и катни гаражи, проекти за животна средина, линиски проекти и други за потреби на Општина Куманово
2.1.15.Проектна документација и надзор над извршување на работите за изградба, реконструкција, и заштита на локалните патишта и улици во Општина куманово предвидени со Програмата донесена од страна на Советот на Општината а објавена во Службен Гласник бр.14 од 18 декември 2018 година. 

III.Извори на финансирање на програмата
Програмата за работта на ЈП „Куманово-план“ Куманово ќе се финансирање од Буџетот на Општина куманово за 2019 година и на основа на предвидените средства во веќе донесени програми од страна на Советот на Општината. 

III.1.Програма за урбанистичко планирање на 
подрачјето на Општина Куманово за 2019 
година се предвидуваат средства во износ од ...................... 3.800.000 ден. 

Напомена: -Сопрограмата не се дефинираат средства ако се добијат од Министерство за транспрот и врски за изработка на ГУП-от и средства што ќе се добијат од Агенцијата за подршка на рурални средини и земјоделието за изработка на детални урбанистички планови за 7 села од Општината. Ако бидат одобрени или префрлени средства на јавното претпријатие ќе се изработи измена и дополнување на Програмата и ќе се изготви извештај за работата на ЈП„Куманово-план“ Куманово.





III.2.Програма за уредување на градежно земјиште, 
изградба и одржување на комуналната инфраструктура
 на град Куманово за 2019 годи 
на во износ од .................................................................... 3.000.000 ден.
	
III.3.Програма за изградба, реконструкција, одржување и заштита на коланите патишта и улици во Општина куманово за 2019 година
-Во Програмата не се наведени финансиски средства, поради комбиниран начин на финансирање со државните и локални институции и процентуалната застапеност. 
IV.Преодни и завршни одредби со динамика за извршување на работите
Реализација на Програмата ја врши Јавното претпријатие за просторни и урбанистички планови „КУМАНОВО-ПЛАН“ Куманово во соработка со Секторот за урбанизам и Секторот за комунални работи и зачувување на животната средина при Општина Куманово.
Во периодот на реализација на Програмата може да се изврши измена и дополнување на Програмата во здависност од потребите на ЈП „Куманово-план“ Куманово или во корелација со Програмите за урбанистичко планирање и уредување на градежното земјиште на град Куманово и Општина Куманово.
Измена и дополнување на Програмата на ЈП „Куманово-план“ Куманово, може да се предложи и поради прилагодување на законските одредби, односно при донесување на новито Закон за просторно и урбанистичко планирање. 

